ՀԻՄՆԱՎՈՐՈՒՄ
« ՄԻ ՇԱՐՔ ԲՆԱՊԱՀՊԱՆԱԿԱՆ ՄԻՋԱԶԳԱՅԻՆ ԿՈՆՎԵՆՑԻԱՆԵՐԻՑ ԲԽՈՂ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ»  Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)

«Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման միջոցառումների ցանկը հաստատելու մասին»  ՀՀ կառավարության որոշման նախագիծը, հանդիսանալով  բնապահպանական միջազգային կոնվենցիաների պահանջների իրագործման կարճաժամկետ /հնգամյա/  գործողությունների ցանկը հաստատող հերթական 3-րդ փաստաթուղթը /1. ՀՀ կառավարության 25.02.1998թ. թիվ 115-Նորոշումը, 2. ՀՀ կառավարության 02.12.04թ. N1840-Ն որոշումը/, նպատակ ունի  հստակեցնել  մի շարք բնապահպանական կոնվենցիաներից բխող Հայաստանի Հանրապետության կողմից ստանձնած պարտավորությունները և ապահովել համապատասխան աշխատանքների համակարգված իրականացումը: Սույն որոշման նախագծի մշակումը բխում է «Եվրոպական հարևանության քաղաքականության Հայաստանի Հանրապետություն–Եվրոպական միություն գործողությունների ծրագրի կատարումն ապահովող 2009-2011թվականների միջոցառումների ցանկը հաստատելու մասին»  Հայատսանի Հանրապետության Նախագահի 2009 թվականի մայիսի 6-ի թիվ 68-Ա կարգադրության 145 կետից և «Հայաստանի Հանրապետության շրջակա միջավայրի պահպանության գործողությունների երկրորդ ազգային ծրագրին հավանության տալու մասին» Հայաստանի Հանրապետության կառավարության 2008 թվականի  օգոստոսի 14-ի նիստի N33 արձանագրային որոշմամբ հավանություն ստացած ծրագրից:   

2. Ընթացիկ իրավիճակը և խնդիրները  

Հայաստանի Հանրապետությունը վավերացրել է մի շարք միջազգային բնապահպանական կոնվենցիաներ և արձանագրություններ, ստանձնելով դրանց իրականացման հետ կապված համապատասխան պարտավորություններ: Նշված պայմանագրերի իրականացումը պահանջում է համաձայնեցված և համակարգված մոտեցում`  համապատասխան քաղաքական, ռազմավարական և իրավական փաստաթղթերի մշակման,  համապատասխան գործողությունների կատարման, ինչպես նաև ծրագրավորված գործողությունների կատարումն ապահովող ֆինանսավորման հարցերի լուծման ուղղությամբ:  Վերջինս առավել կարևոր է այն տեսակետից, որ հանրապետությունում առ այսօր համապատասխան գումարներ չեն հատկացվում  բնապահպանական միջազգային կոնվենցիաներից բխող ՀՀ պարտավորությունների կատարման գծով միջոցառումների ֆինանսավորման համար: Տարեցտարի դրանց չկատարումը  էականորեն նվազեցնում է երկրի հնարավորությունները  այդ կոնվենցիաների շրջանակներում  միջազգային ֆինանսական և բնապահպանական կազմակերպություններից ակնկալվող  օժանդակություն ստանալու հարցերում, նպաստավոր պայմաններ չեն ստեղծում արտերկրյա ներդրումների և ֆինանսական օգնության համար:
3. Տվյալ բնագավառում իրականացվող քաղաքականությունը
ՀՀ բնապահպանական ոլորտում քաղաքականությունը ձևավորվում է՝ հիմք ընդունելով երկրի բնապահպանական խնդիրները, միջազգային պարտավորությունները, և դրանց լուծման ուղիները: Սույն փաստաթղթով ձևավորված քաղաքականության միջոցառումները կնպաստեն ոլորտի զարգացմանն ու կայուն կառավարմանը:

4. Կարգավորման նպատակը և բնույթը

Իրավական ակտի կարգավորման նպատակն է մի շարք բնապահպանական կոնվենցիաներով Հայաստանի Հանրապետության ստանձնած պարտավորությունների կատարման  գոործընթացների կանոնակարգումը:

5. Նախագծի մշակման գործընթացում ներգրավված ինստիտուտները և անձիք

Իրավական ակտի նախագիծը մշակվել է Հայաստանի Հանրապետության բնապահպանության նախարարության աշխատակազմի արտաքին կապերի բաժնի կողմից` նախարարության կառուցվածքային և առանձնացված ստորաբաժանումների ներգրավմամբ:

 6. Իրավական ակտի կիրառման դեպքում ակնկալվող արդյունքը
Իրավական ակտի նախագծով կհաստատվեն  մի շարք բնապահպանական կոնվենցիաներից բխող Հայաստանի Հանրապետության կողմից ստանձնած պարտավորությունների կատարումն ապահովող միջոցառումների ցանկը` 2012-2016թթ. ժամանակահատվածի համար, ինչը հնարավորություն կտա կարգավորել և իրականացնել այդ կոնվենցիաներին բխող ՀՀ ստանձնած պարտավորությունները: Իրավական ակտով հաստատված միջազգային բնապահպանական կոնվենցիաներից բխող Հայաստանի Հանրապետության կողմից ստանձնած պարտավորությունների հստակեցում, ճյուղային գերատեսչությունների հետ համատեղ միջոցառումների համակարգված իրականացում, ինչը հնարավորություն կընձեռնի բարելավել երկրի էկոլոգիական իրավիճակը, խուսափելով անհրաժեշտ միջոցառումների իրականացմանն ուղղված գործողությունների կրկնողություններից: Իրավական ակտի ընդունումը կնպաստի նաև բնապահպանական խնդիրների լուծմանն ուղղված ֆինանսական միջոցների ներգրավմանը:

ՀՀ բնապահպանության նախարար Արամ Հարությունյան
Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին
«Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման միջոցառումների ցանկը հաստատելու մասին»  ՀՀ կառավարության որոշման նախագծի ընդունմամբ այլ իրավական ակտեր ընդունելու անհրաժեշտություն չկա:

ՏԵՂԵԿԱՆՔ
Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

«Մի շարք բնապահպանական միջազգային կոնվենցիաներից բխող` Հայաստանի Հանրապետության պարտավորությունների կատարման միջոցառումների ցանկը հաստատելու մասին»  ՀՀ կառավարության որոշման  նախագծի ընդունման դեպքում Հայաստանի Հանրապետության պետական կամ տեղական ինքնակառավարման մարմինների բյուջեների ծախսային մասում փոփոխություններ չեն առաջանա:  
